
Pyt.hagoras philosophus, ne quid deesset mortalibus rerum ad vitam suavem
laudatamque utilium, inter alios libellos oraculorum reliquit corpusculum quaestiones
continens centum tres cum mille circiter responsis, quibus non aequalium modo
suorum, verum et christianorum hominum curiositati prospexit, veluti eorum, quorum
scire interesset num presbyteri evasuri essent vel episcopi. eius libelli duplex olim
recensio fuit. nam alterius auctoritate Alexander Macedo terrarum orbem subegit,
alteram non sine magno adornatam labore ad Ptolemaeum regem misit Astram-
psychus sacerdos Aegyptius, in futuris divinandis vix ille inferior Pythagora, quippe
qui nobilissima philosophi inventa conscripserit graecitate ea, quam Byzantini scripto-
res sexto fere vel septimo post Christum saeculo professi sunt. atque Alexandri
exemplar ut resurgat, Simonidis fortasse efficietur cantionibus; interim nos Astram-
psychum excitavimus, qui felici librariorum industria ad banc aetatem propagatus
in bibliothecarum cubilibus iacebat. nam qui nuper Parisina eius exempla attigit,
J. B. Pitra in Spicilegii Solesmensis t. 3. p. 394 satis habuit nomina inde hebraica
quaedam excerpere, ipsa oracula non deberi cupientibus ratus; nihil enim ad
hominum felicitatem futurarum rerum posse providentiam. nos aliter atque ille
sensimus. videbantur enim sortes istae mi&um quantum convenire cultiori huic sae-
culo, quo cimelia (mensas dico et armgria) 7mgofagewg instar ambulare solent
et vero Fatum, si non pede aeneo, at ligneo certe respondere rogantibus haud
dedignatur. edidimus igitur Astrampsychi libellum ut potuimus emendatissime, neque
desperamus futuros esse, qui fidei Pythagoricae res suas simpliciter et candide com-
mendent.

At edendo Astrampsycho non sufficiebant codices Parisini innumeris vitiis de-
formati. qua propter duos viros adii et ipsos divinandi peritissimos, Josephum
Mallerum et Adolphum Kiesslingium, ab iisque facile impetravi, ut codices
Laurentianum et Marcianum 324, quibus veriores noveram doceri Astrampsychi for-

mulas, mea causa inspicerent. atque Laurentianum totum descripsit Kiesslingius,
Marciani discrepantias in apographo Kiesslingiano Millerus adposuit. est autem
utriusque codicis ea bonitas et praestantia, ut huic editioni adstruendae magno cum
fructu potuerint adhiberi. quanquam ne sic quidem genuinam scriptoris manum re-
cuperasse mihi videbar; facile enim apparebat, in omnibus quos adhuc tractavissem
Astrampsychi codicibus non uno loco librarios (ut omittam singula verba saepissime
ab iis novata esse) ipsi quid vaticinando possent summa impudentia esse periclita-
tos. quae oracula, ut parum divine praesensa, funditus sustuli.

Fatendum tamen est, libros Parisinos uno nomine auctiores Italicis esse.
nam singulis ibi oraculorum decadibus ‘prophetae’ praefiguntur cum interpretatione
Graeca, eademque nomina, quanquam absque interpretatione, quaestionum decadum-
que numeris inserta sunt bicoloribus, ques infra descripsimus. noluimus autem eius
diversitatis cognitionem invidere viris harum rerum studiosis; Pitra enim loco quem
supra diximus ultra nomina numerosque non processit; quanquam interpretamenta
illa eiusmodi sunt, ut, etiamsi pleraque omnia ad glossas Origenianas*) conspirent,
nonnulla tamen ad alium fontem redire videantur. itaque in codice 2424 (nam ex
tribus Parisinis quem deligas perinde est) haec leguntur:

) Fugit hoc Pitram idemque praetervidit Astrampsychum in epistola, quam Ptolemaei nomine
inscripsit, formula usum esse. xad 0 9eos ¢ abrg v dvolfes 100 Gromaros, quam primus adhibuit
Paulus in epistola ad Ephesﬁ 6, 9. unde intelligitur quo iure vir doctissimus p. LV Ptolemaeum
Astrampsycheum Yoluerit esse Physconem sive Euergetem secundum, acerrimum rerum mirabilium
investigatorem. ni mirum dimittendus Ptolemaeus est nullo stigmate notatus, itemque Astrampsychus
sacerdos, si diis placet, Aegyptius in gregem reiiciendus Astrampsychorum, qui una cum Ostanis
Gobryis Pazatis apud Persas divinarunt atque augurati sunt. nec iam de eo dubitabitur, quin eodem
consilio Astrampsychus oraculis ab ipso videlicet congestis praefectus fuerit, quo a personato Platone
introduci videmus Gobryam magum, cuius verbis Socrates Axiochum de morte consoletur.

Composui hanc tabulam ita, ut nominum numerorumque ordini, qualis in Pa-
risino ante quaestiones positus est, interpretamenta nominum ex decadibus adiice-
rem indidemque passim ipsa nomina corrigerem. semel advocavi |Parisinum 2421,
unde supplerem «iioy (4) omissum in codice 2424. praeterea nonnulla ex in-
genio correxi. veluti scripsi xt7otg pro xtiotng (x), EAMQ4.A44 pro MATQRAAA
(%), ‘Agejd pro agovik (xy), EAIS.A pro ENSA (xl), Sefwin pro asforu (Ae),
Safada pro cafad (AL), Moooy Exzaotg pro roloy Exovacg (uy), Sc¢da pro cafe (ud),
’0dogeap pro opau (va), esavidnua pro &fdvdioua (EL), sddoyia 7 pro svhoyia
xai (08), Zapa pro Lapéc (on), eddoxia 7 dpopog pro edhoyia 7} dpooog (7s),
IQBHA pro IQBIA (), Xoig pro govaij (§), A¢An pro Adadng (4¢), TwdIau pro
iwvadar (py), MEAXO.A pro MEAX.A (g:3). deinde, quum qui nomina ista conges-
sit, ita rem suam instituisse videatur, ut Adamum cum proximis nominibus ’Eviig
Kaivéy Makadeijh Idged *Eviy MeSovadia Aduey NGe Syu Xdu Taged caperet ex

Paralipp. I 1, veri simile est, pro Zové (¢5), quod nomen inter Adamum et Enos
male collocatum est, corrigendum esse =7j3. pro *ALoved (¢) haud scio an scri-
bendum sit’4goovip, neque improbabile est, post dia mgoowmov (xn) ex Hieronymo
inserendum esse Aaiznoag. de dvamavosws Ovoua (Ad), etsi Sem nihil nisi oroua
significet, vehementer vereor ne non dubitandum sit. certe apud Hieronymum eidem
nomini adpositum est évanavoig droua. denique recte, nisi fallor, Pitra interpreta-
tionibus praefixit verba 3207 xpazog (ty); at nimis confidenter idem Ezechielis nomen
in eorum locum suffici iussit. ,

Superest ut addam, in adnotatione critica L et M literas Laurentianum et Mar-
cianum significare, ac siglo rM eas notari correctiones, quas qui Marcianum ex-
aravit ex nescio quo codice Parisinorum gemello derivatas Astrampsychi versibus
superscripsit. P litera Parisinum codicem 2424 indicat, cuius nonnullas lectiones
Laurentiano et Marciano emendandis adhibui. in notis 66, 4 imprudens exscribi
iussi 7mpooypaproerae LM pro mposyeagrserac] mposypdgperar LM, ceterum vide
ne meoypagioerat corrigendum sit ibidem et 9, 6. 12, 10. 13, 8. 26, 3. 67, 5.
72, 7. 81, 9. 85, 1. 81, 2.

Scribebam Cal. Septembr. a. MDCCCLXIII.

